
ጾሳይ ሳሎቱዋነ ሳኣ ኮይሮ መዳ።



ሄ ዎደ ሳአይ ጊግቤናነ አያይነ ባይና
መላ፤ ጪሙዋ ቦላን ማይ ደኤ፤ ጾሳ
አያናይ ሃፐ ቦላና ማይ ኡቴዳ።



ጾሳይ ሄዋፐ ጉየ ሀዋዳን ያጊደ ሃሳዬዳ፤ “ፖኡ ሀኖ” ያጌዳ፤ ፖኡካ ሀኔዳ። ጾሳይ
ፖኡዋ “ጋላሳ” ጊደ ሱንዳ፤ ማ “ቃማ” ጊደ ሱንዳ። ሳአይ ቃሜዳነ ዎንቴዳ፤

ሄዌነ ኮይሮ ጋላሳ።



ጾሳይ ሄዋፐ ጉየ ሀዋዳን ያጊደ ሃሳዬዳ፤ “ቦላና ደእያ ሃ ጋርሳና ደእያ ሃፐ ሻክያ
ሳሉዋ ጉፋን ሀኖ” ያጌዳ፤ ጌተቶዋዳንካ ሀኔዳ። ጾሳይ ሳሉዋ ጉፋንዋ ጊግሲደ፥
ሳሉዋ ጉፋንዋፐ ቦላና ደእያ ሃ ጋርሳና ደእያ ሃፐ ሻኬዳ። ጾሳይ ሄ ጉፋንዋ
“ሳሉዋ” ጊደ ሱንዳ። ሳአይ ቃሜዳነ ዎንቴዳ፤ ሄዌነ ላኤን ጋላሳ።



ጾሳይ ሄዋፐ ጉየ ሀዋዳን ያጊደ ሃሳዬዳ፤ “ሳሉዋፐ ጋርሳና ደእያ ሃይ እትሳን ኤሎ፤
መላ ሳአይ ቆንጮ” ያጌዳ፤ ሄዋፐ ጉይያን ሀኔዳ። ጾሳይ ሄ መላ ሳኣ “ቢታ” ጊደ
ሱንዳ፤ ቃይ እት ሳኣን ኤሌዳ ሃ “አባ” ጊደ ሱንዳ። ያቲደ ጾሳይ ሄዌ ሎአ
ግዴዳዋ በኤዳ።



ሄዋፐ ስሚደ ጾሳይ፥ “ቢታይ ም ማታ ዶልሶ፤ ዘረ አይፊ ደእያ ካነ ዘረ አይፍያና
ደእያ ቴርያ ም ዶልሶ” ያጌዳ፤ ሄዌካ ሀኔዳ። ሳአይ ቃሜዳነ ዎንቴዳ፤

ሄዌነ ሄዘን ጋላሳ።”



ጾሳይ ላኡ ዎልቃማ ፖኦቱዋ፥ ዳርያዌ ጋላሳ
ሞዳናዳንነ ቄራእያዌ ቃማ ሞዳናዳን መዳ፤
ጾልንተቱዋካ እ መዳ። ሳአይ ቃሜዳነ ዎንቴዳ፤
ሄዌነ ኦይደን ጋላሳ።



ጾሳይ ሄዋፐ ጉየ ሀዋዳን ያጊደ ሃሳዬዳ፤
“ደኡዋን ደእያ ዱማ ዱማ መታቱ ሃን
ዳርኖ፤ ካፉካ ሳኣፐ ቦላናነ ሳሉዋ ጉፋንዋፐ
ጋርሳና ፓሎ” ያጌዳ። ሳአይ ቃሜዳነ
ዎንቴዳ፤ ሄዌነ እቼሸን ጋላሳ።



ጾሳይ ሄዋፐ ጉየ ሀዋዳን ያጊደ ሃሳዬዳ፤ “ደኡዋን ደእያ መታቱ ባረንቱ ቆሙዋን
ቆሙዋን: መሄቱ፥ ቢታና ጎሸትያ መታቱነ ዶአቱ ባረንቱ ቆሙዋን ቆሙዋን ቢታ
ቦላን ከስኖ” ያጌዳ፤ ሀኔዳ።



ሄዋፐ ስሚደ ጾሳይ፥ “አሳ ኑ ሌምሱዋን ኑና ማላትሲደ አነ መይተ፤ ኡንቱንቱ
አባ ሞልያ፥ ሳሉዋ ካፉዋ፥ ቢታ ቦላ ዎጽ ቃጽያ መታ ኡባ ሞድኖ” ያጌዳ። ጾሳይ
ባረ መዳ ኡባባካ ጼሌዳ፤ ዳሮ ሎአ ግዴዳዋ በኤዳ። ሳአይ ቃሜዳነ ዎንቴዳ፤
ሄዌነ ኡሱፑን ጋላሳ።



ብታኒ ኤደነ ገነትያ ኦና ማላነ ናጋና ማላ፥ መና ጎዳይ ጾሳይ አ አፊደ ዎዳ።



መና ጎዳይ ጾሳይ ብታንያ፥
“ገነትያ ም ቴራ ኡባፐ ኔን
ማና ጎፐ ማ፤ ሽን ሎኡዋነ
ኢታ ኤርስያ ም ቴራፐ
ሞፓ፤ አያዉ ጎፐ፥ ኔን አፐ
ሜዳ ጋላስ ቱሙ ሀይቃና” 
ያጊደ አዛዜዳ።



ሄዋዳን ብታኒ መሄቱዋ ኡባ፥ ሳሉዋ ካፎቱዋነ
ባዙዋ ዶአቱዋ ኡባ ሱንዳ፤ ሽን አዳማዉ
እንጀትያነ አ ማድያዌ ቤትቤና።



ሄዋ ድራዉ መና ጎዳይ ጾሳይ ብታንያ ገምእሹዋ ካይሮዬዳ፤ እ ገምእሹዋ ካይሮት
ደእሽን፥ አ ምይያ መቀፐ እቱዋ አኪደ፥ ሄ ሳኣ አሹዋ ኩንዳ። መና ጎዳይ ጾሳይ
ብታንያፐ አኬዳ መቀ ማጫውኖ ኦዳ፤ ያቲደ እዞ ብታንያኮ አሄዳ።



ሄዋ ድራዉ አሳይ ባረ አዉዋነ ባረ አቶ አጊደ፥ ባረ
ማቻትና እትፐ ደአና፤ ኡንቱንቱ ላኡ እት አሾ
ግዳናዋንታ።

ጾሳ ናኣ አማንያ ኡባይ መና ደኡዋ አካናፐ አትን፥ የና
ማላ፥ ጾሳይ ሀ አላምያ አሳ ሎይ ሲቄዳ ድራዉ፥ ባረ

መጽ እት ናኣ እሜዳ።



ሮመ 3:23 አያዉ ጎፐ፥ አሳይ ኡባይ ናጋራ ኦዳ፤ ጾሳ
ቦንቹካ ኡንቱንቶ ጉጼዳ።

ሮመ 6:23 አያዉ ጎፐ፥ ናጋራ ጋቲ ሀይቁዋ። ሽን ጾሳይ ኑ ጎዳ ክርስቶሳ የሱሳ ባጋና
እምያ እሞታይ መና ደኡዋ።

እብራዌ 9:27 አሳይ ኡባይ እት ገደ ሀይቃናዉ በሴ፤ ሄዋፐ ጉይያን
ጾሳይ አሳ ፕርዳና።

ኤፈሶና 2:8,9 አያዉ ጎፐ፥ ህንተ ጾሳ አ ኬካተን፥ አማኑዋን አቴድታ፤ ሀዌ ጾሳ
እሙዋፐ አትን፥ ህንተ ኦሱዋና ግደና። ህንተ ዳቡራን ቤትቤና ድራዉ፥ ህንተ

ጬቀትያባይ አያይነ ባዋ።

ሮመ 10:9,10 ኔን፥ “የሱስ ጎዳ” ጋደ ነ ዶናን ማርካቶፐ፥ ቃይ ጾሳይ ሀይቁዋፐ አ
ደንዳዋ ነ ዎዛናን አማኖፐ፥ ኔን አታና። አያዉ ጎፐ፥ አሳይ ባረ ዎዛናን አማኒደ ጽሌ፤

ባረ ዶናንካ ማርካቲደ አቴ።



ዮሃንሳ ምሽራቹዋ 3:16,17 “ጾሳ ናኣ አማንያ ኡባይ መና ደኡዋ አካናፐ አትን፥ የና
ማላ፥ ጾሳይ ሀ አላምያ አሳ ሎይ ሲቄዳ ድራዉ፥ ባረ መጽ እት ናኣ እሜዳ። አያዉ
ጎፐ፥ ጾሳይ ባረ ናኣ ሀ አላምያ አሳ ፕርዳናዉ ኪትቤና፤ ሽን ኡንቱንታ አ ባጋና

አሻናዉ ኪቴዳ።”

1 ዮሃንሳ ኪታ 5:11-13 ስም ማርካተይ ሀዋ፤ ጾሳይ ኑዉ መና ደኡዋ እሜዳ፤
ሄዌካ አ ናኣን ደኤ። ጾሳ ናአይ ደእያ ኦስነ ደኡ ደኤ፤ ጾሳ ናአይ ባይና ኦስነ ደኡ ባዋ።
ጾሳ ናኣ ሱንን አማንያ ህንተንቶ መና ደኡ ደእያዋ ህንተ ኤራና ማላ፥ ሀዋ ህንተንቶ

ጻፋድ።

